
Мақола ба корбурди асоси робитаи омӯзиш  бо ҳаёт дар фароянди омодасозии омӯзгорони оянда 
дар таҳия ва истифодаи воситаҳои чандрасонаии  таълим ихтисос ёфтааст.Таъкид меравад, ки 
дар шароити иттилоотӣ кардани  раванди таълим воситаҳои чандрасонаӣ чун яке аз абзори хеле 
муҳиму самарабахш ба ҳисоб меравад.Муаллиф барои таҳлилу таҳқиқи ҷараёни тайёр намудани 
муаллимони оянда дар таҳияву истифодаи он дар ҷараёни таълим корҳои таҷрибавӣ-озмоишӣ 
анҷом дод. Вобаста ба ин гурӯҳҳои назоратӣ ва озмоишӣ ташкил карда шуд. Дар гурӯҳи назоратӣ 

омодасозии омӯзгорони оянда ба истифодаи воситаҳои таълим тавассути технология ва усулии 
муқаррарии таълим роҳандозӣ гардид. Ҳамагӣ дар озмоиш 150 нафар донишҷӯи Донишгоҳи 
давлатии Хуҷанд  иштирок намуданд. Дар гурӯҳи озмоишӣ омодасозии омӯзгорони оянда ба таҳия 
ва истифодаи воситаҳои таълим, аз ҷумла  воситаҳои чандрасонаии таълим  тавассути усули 
таҳиякардаи муаллифи мақола ба роҳ монда шуд. Дар таҷриба-озмоиш тамоми  принсипҳои 
дидактикаи муосир мавриди истифода қарор гирифтаанд, ки дар  мақола танҳо дар мавриди 

принсипи алоқамандии таълим ба ҳаёт дар раванди омодасозии омӯзгорони оянда дар таҳия ва 
истифодаи воситаҳои чандрасонаии таълим сухан меравад.Дар мақола усули муқоиса, омор ва 
таҳлилу хулосабарорӣ авлавият доранд.   

Ключевые слова: принцип связи обучения и жизни, мультимедийные средства обучения, 
обучение, информатизация учебного процесса, практика, эксперимент, анкета 

В статье акцентируется внимание на применении связи образования и жизни в процессе 
подготовки будущих учителей к разработке и использованию мультимедийных средств обучения. 
Подчеркивается, что в условиях информатизации образовательного процесса мультимедийные 
средства рассматриваются как одни из важнейших и эффективных средств. Автором проведена 
экспериментально-практическая работа по анализу и исследованию процесса подготовки будущих 
учителей к их разработке и использованию в процессе обучения. На основании этого были 
сформированы контрольная и опытная группы. В контрольной группе проводилось обучение 
будущих учителей использованию средств обучения посредством технологии и обычного метода 
обучения. Всего в эксперименте приняли участие 150 студентов Худжандского государственного 
университета им.академика Б.Гафурова. В экспериментальной группе подготовка будущих 
учителей к освоению и использованию средств обучения, в том числе мультимедийных средств, 
осуществлялась по методике, разработанной автором статьи. В эксперименте использованы все 
принципы современной дидактики, но в настоящей  статье говорится только о принципе 
отношения обучения к жизни в процессе подготовки будущих учителей к разработке и 
использованию мультимедийных средств обучения. В статье приоритетными являются методы 
сравнения, статистики, анализа и обоснования выводов. 

The article focuses on the application of the connection between education and life in the process of 
preparing future teachers for the development and use of multimedia teaching aids. It is emphasized that in 
the conditions of informatization of the educational process, multimedia tools are considered as one of the 
most important and effective means of learning. The author carried out experimental and practical work 
on the analysis and research of the process of preparing future teachers for their development and use in 
the learning process. Based on this, control and experimental groups were formed. In the control group, 
future teachers were trained in the use of teaching aids through technology and the conventional teaching 
method. In total, 150 students of the Khujand State University named after academician B.Gafurov took 
part in the experiment. In the experimental group, the training of future teachers for the development and 
use of teaching aids, including multimedia, was carried out according to the methodology developed by the 
author of the article. The experiment uses all the principles of modern didactics, but this article only talks 
about the principle of the relationship of learning to life in the process of preparing future teachers for the 
development and use of multimedia teaching aids. In the article, the priority is the method of comparison, 
statistics, analysis and conclusions. 

Иттилоотикунонии фароянди омӯзишӣ тақозо менамояд, ки абзорҳои омӯзишӣ низ ба 
талаботи ин раванд ҷавобгӯ бошанд. Дар ин росто воситаҳои чандрасонаии таълим(минбаъд 
ВЧТ- С.М.Ш.) низ истисно нестанд. Иттилоотикунонии воситаҳои таълим имкон медиҳад, ки 
қабул, коркард, силсилабандӣ, нигаҳдорӣ, интиқоли иттилоот тавассути фановариҳои 
иттилоотӣ ба дараҷаи сифатан баланд бардошта шаванд[3,с.4-9]. Барои таҳлили раванди омода 
намудани омӯзгорони оянда ба таҳия ва истифодаи ВЧТ ва роҳҳои самаранок гардонидани он 
корҳои таҷрибавӣ-озмоишӣ гузаронида шуд.  Вобаста ба ин гурӯҳҳои назоратӣ ва озмоишӣ 
ташкил созмон дода шуд. Дар гурӯҳи назоратӣ омодасозии омӯзгорони оянда ба истифодаи 
воситаҳои таълим тавассути технология ва усулии муқаррарии таълим роҳандозӣ карда шуд. 
Ҳамагӣ дар озмоиш 150 нафар донишҷӯ иштирок намуданд. Дар гурӯҳи озмоишӣ омодасозии 
омӯзгорони оянда ба таҳия ва истифодаи воситаҳои таълим, аз ҷумла ВЧТ  тавассути усули 
таҳиякардаи мо ба роҳ монда шуд.  

Гурӯҳи озмоишӣ омӯзгорони ояндаи курси чоруми ихтисосҳои математика, технология 
(таълими меҳнат) ва ихтисоси таҳсилоти ибтидоӣ, дар гурӯҳи назоратӣ ихтисосҳои биология- 
химия, тарбияи ҷисмонӣ, физикаи Донишгоҳи давлатии Хуҷанд интихоб карда шуд. 

Технологияи ва усули таҳиякардаи мо барои омӯзгорони оянда таҳия ва истифодаи ВЧТ 
имкон медиҳад, ки пеш аз ҳама, нақш ва мақоми воситаҳои таълим, аз ҷумла ВЧТ вобаста ба 
моҳият, мӯҳтаво, мазмун ва мундариҷаи асосии таълим муайян карда шавад.  

Қайд кардан ба маврид аст, ки барои гурӯҳи озмоишӣ дар солҳои таҳқиқотӣ(2016-2021) 
фанни интихобии “Принсипҳои таълим дар амалисозии воситаҳои таълим”, дар ҳаҷми 3 кредит 
(72 соат) таълим дода шуд. 

Яке аз камбудиҳои асосии технология ва усули муқаррарии омодасозии омӯзгорони оянда ба 
фаъолияти касбӣ-меҳнатӣ дар он аст, ки он омодасозии омӯзгорони ояндаро ба таҳияи 
воситаҳои таълим, аз ҷумла ба таҳияи ВЧТ дар асоси талаботи муосир нисбат ба таҳияи  
фанорвариҳои иттилоотӣ дарбар намегирад. Маҳз технология ва  усули таҳиягардида, имкон 
медиҳад, ки омӯзгорони оянда, пеш аз ҳама ба таҳияи воситаҳои таълим, хоса ВЧТ аз ҷиҳати 
сифат баланд омода карда шаванд.  

Таҳияи ВЧТ аз ҷониби омӯзгорони оянда имкон медиҳад, ки онҳо дар раванди таълим ВЧТ-
ро, ки худашон таҳия намудаанд, самаранок мавриди истифода қарор бидиҳанд. Камбудии 
дигари асосии технология ва усули муқаррарии омодасозии омӯзгорони оянда ба истифодаи 
воситаҳои таълим аз он шаҳодат медиҳад, ки омӯзгорони оянда ба таҳияи воситаҳои таълим, аз 
ҷумла ВЧТ махсус омода карда намешаванд. 

 Дар технология ва усули муқаррарӣ истифодаи воситаҳои таълим, аз ҷумла ВЧТ асоси илмӣ 
ва асоси методӣ ба таври бояду шояд ба назари эътибори махсус гирифта мешавад. Дигар 
камбудии асосӣ дар таълими усули муқаррарии фанни педагогика, қисми «Дидактика»-и фанни 
мазкур дар он аст, ки мавзӯи «Воситаҳои таълим» ҳамчун қисми таркибии мавзӯи «Методҳои 
таълим» омӯзонида мешавад.  

Албатта ҷоиз аст, ки байни ин мавзӯҳо алоқамандии дохилифаннӣ мавҷуд аст, аммо ба  
мавзӯи «Воситаҳои таълим» бояд, на ҳамчун мавзӯи аҳамияти дуюминдараҷа назар  андохта 
шавад. Мавзӯи мазкур яке аз мавзӯҳои асосӣ маҳсуб меёбад, зеро сифати воситаҳои таълим ба 
сифати таълим ва дар маҷмӯъ ба сифати азхудкунии дониш, маҳорат ва малакаи муҳассилин 

таъсири бевосита мерасонад. Барои ҳамин ҳам дар гурӯҳи озмоишӣ мавзӯи мазкур чӣ дар 
таълими фанни педагогика ва чӣ дар таълими фанни усули таълими хусусӣ ҳамчун фанни 
интихобии алоҳида ва мустақил мавриди таълим қарор гирифт.  

Ҳамчунин дар гурӯҳи озмоишӣ ба сифати таҳияи воситаҳои таълим, аз ҷумла ба сифати 
таҳияи ВЧТ эътибори ҷудогона дода шуд. Дар раванди таълим бояд, ки аз ҳама имконоти  
дидактикӣ- равоншиносӣ самаранок истифода бурд. Аз ин нуқтаи назар ҳар як воситаи таълим, 
аз ҷумла ВЧТ бояд имкон диҳанд, ки идроки шунавоӣ ва идроки биноӣ чӣ дар алоҳидагӣ ва чӣ 
дар ягонагӣ ҳадди имкон самаранок мавриди истифода қарор дода шаванд.  

Ҳамчунин дар гурӯҳи озмоишӣ ба омӯзишӣ фанни интихобии « Принсипҳои таълим дар 
амалисозии воситаҳои таълим» эътибори махсус дода шуд. Ин эътибор дар он зуҳур ёфт, ки 
фанни мазкур пеш аз ҳама васеъ ва чуқур мавриди омӯзонидан ва омӯзиш қарор дода шуд. Аз 
ҷониби дигар фанни мазкур дар алоқамандии ва азҳамвобастагӣ мавриди баррасӣ қарор 
гирифт. Зеро принсипҳои таълим асоси назариявӣ ва асоси методии таҳия ва истифодаи 
воситаҳои таълим, аз ҷумла ВЧТ-ро ташкил медиҳад. Дар усули таълими муқаррарӣ мавзӯҳои 
мазкур, аз як ҷониб, васеъ ва чуқур мавриди омӯзонидан ва омӯзиш қарор гирифтаанд, ва аз 
ҷониби дигар ҳар як мавзӯъ новобаста аз ҳамдигар мавриди баррасӣ қарор гирифтаанд. 
Ҳангоми таҳия ва истифодаи воситаҳои таълим, аз ҷумла ВЧТ шарт ва зарур аст, ки асосҳои 
дидактикӣ, методӣ, физиологӣ, равоншиносӣ дар доираи як система мавриди назар гарданд, ки 
ин риояи алоқамандии байнифанниро, дар мисоли фанҳои мазкур низ нишон медиҳад.  

Аз ҷониби дигар дар гурӯҳи озмоишӣ таҳияи ВЧТ дар асоси риояи принсипҳо ва қоидаҳои 
махсус таҳиягардида роҳандозӣ карда шуд. Самаранокии раванди таълим аз он вобаста аст, ки 
дар раванди омӯзонидан ва омӯзиш аз имкониятҳои низоми  сигналии якум ва дуюм ва 
мутаносибан аз имкони идроки шунавоӣ ва  биноӣ ва дар маҷмӯъ аз алоқамандии диалектикии 
онҳо, аз ҳам вобастагии онҳо тавассути таҳия ва истифодаи ВЧТ чӣ тавр васеъ ва чуқур 
истифода бурдан имконпазир аст.   

Дар корҳои озмоишӣ тамоми принсипи дидактикӣ мавриди таҳқиқ қарор гирифтанд, ки дар 
ин мақола танҳо дар мавриди принсипи алоқамандии таълим ба ҳаёт дар раванди омодасозии 
омӯзгорони оянда дар таҳия ва истифодаи воситаҳои чандрасонаии таълим мавриди таҳлил ва 
баррасӣ қарор мегирад. 

Принсипи алоќамандии таълим бо њаёт - яке аз принсипњои бунёдии њар як низоми  таълиму 
тарбия робитаи зарурии таълими бомуваффақият ва самарабахшро бо талаботи иљтимої, 
давлатї ва иќтисодии дониши гирифташуда ифода мекунад [11,c.285]. Ин принсип аз талаботи 
ҷамъият барои ҳамаҷониба инкишоф додани насли наврас, таъмини ягонагии назария ва 
амалия, ба куллӣ беҳтар намудани тайёрии ҷавонон ба ҳаёт ва меҳнати мустақилона ба миён 
меояд [14,c.72].  

 Азбаски вазифаи асосии тарбия ин ба ҳаёт ва ба меҳнат омода намудани насли наврас 
маҳсуб меёбад, пас дар таҳқиқоти мазкур доир ба принсипи мазкур сухан оид ба ҳаёт ва меҳнати 
касбӣ омодасозии омӯзгорони оянда меравад[1,c.246]. Ҳамин нуқтаи назар дар таҷрибаи 
гузаронидаи мо дар гурӯҳи озмоишӣ мавриди баррасӣ ва ҳаллу фасл қарор гирифт. Ҳама 
фанҳои таълимӣ бевосита ва ё бавосита бо ашё ва ҳодисаҳои ҳаётӣ сарукор доранд. Бинобар ин 
ҳаёт бо тамоми гуногунрангиаш бояд дар раванди таълим мавриди омӯзиш қарор гирад. 
Таълиме, ки новобаста аз ҳаёт, дур аз ҳаёт, бе алоқамандӣ ба ҳаёт ба амал меояд, аҳамият ва 
зарурати воқеӣ худро ҳамчун раванди зарури иҷтимоӣ, гурӯҳӣ ва шахсӣ гум мекунад. Барои 
ҳамин ҳам дар таҳқиқоти мазкур сухан аз боби инъикоси ҳаёт дар ВЧТ меравад. 

Фаҳмондадиҳии аҳамият ва зарурати воқеӣ риояи принсипи алоқамандии таълим бо ҳаёт дар 
гурӯҳи озмоишӣ вазифаи аввалиндараҷа маҳсуб меёфт. Сипас ба омӯзгорони оянда роҳ, усул, 
воситаҳои алоқаманд намудани таълим бо ҳаёт зимни таҳия ва истифодаи ВЧТ дар раванди 
таълим мавриди ёддиҳӣ қарор дода шуд. Маҷмӯаи қоидаҳо, талаботҳо, тавсияҳо, 
дастуруламалҳои илмӣ-методӣ марбут ба принсипи мазкур мавриди омӯзонидан ва омӯзиш 
қарор дода шуд.    

Бо омӯзгорони ояндаи гурӯҳи озмоишӣ доир ба риояи принсипи алоқамандии таълим бо 
ҳаёт зимни таҳия ва истифодаи ВЧТ анкета(пурсишнома) ташкил ва гузаронида шуд.Муҳтавои 
пурсишнома чунин буд: 

1.Моҳият, мазмун ва мундариҷаи асосии принсипи алоқамандии таълим бо ҳаётро шарҳ 
диҳед. 

2.Принсипи алоқамандии таълим бо ҳаёт зимни таҳия ва истифодаи ВЧТ чӣ тавр риоя карда 
мешавад? 

3.Аҳамият ва зарурати воқеии риояи принсипи алоқамандии таълим бо ҳаёт аз кадом нуқтаи 
ибтидоӣ сарчашма мегирад? 

4.Ҳаёт чист? 
5.Барои омодасозии муносиби муаллимони оянда ба ҳаёти касбӣ-меҳнатӣ  чӣ корҳоро бояд 

ба сомон расонд? 
6.Аҳамият ва зарурати меҳнатро аз нуқтаи назари принсипи мазкур шарҳ диҳед. 
7.Ваҳдати диалектикии пайванд ва вобастагии ҳаёти иҷтимоӣ, гурӯҳи иҷтимоӣ ва  шахсиро 

шарҳ диҳед. 
8.Ҳаёти сиёсӣ, иқтисодӣ ва фарҳангиро тавсиф  намоед. 
9.Ҳаёти оилавӣ,  мактабӣ,  касбӣ-меҳнатиро тавсиф кунед. 
10.Ҳаёти биологӣ-ҷисмонӣ, ақлӣ, ахлоқӣ ва эстетикиро тавсиф созед. 
11.Бесаводӣ- ҳамчун зуҳуроти манфии ҳаёт чист? 
12.Беҳунариро ҳамчун зуҳуроти манфии ҳаёт тавсиф намоед. 
13.Бекориро чун зуҳури манфии ҳаёт шарҳ диҳед. 
14.Бадахлоқиро ба унвони ҷилваи манфии зиндагӣ тавзеҳ диҳед. 
15.Некахлоқиро чун зуҳуроти  мусбати ҳаёт шарҳ диҳед. 
16.Меҳнатдӯстиро чун падидаи мусбати ҳаёт тавсиф созед. 
17.Мафҳуми хушбахтиро шарҳ диҳед. 
18.Дар ВЧТ зуҳуроти гуногуни мусбат ва манфии ҳаётро чӣ тавр инъикос намудан мумкин 

аст? 
19.Нақш ва мақоми илм дар беҳтар намудани зиндагии иҷтимоӣ,  гурӯҳҳои иҷтимоӣ ва инсон 

чӣ гуна аст? 
20.Нақш ва ҷойгоҳи омӯзиш дар беҳбуд бахшидани зиндагии иҷтимоӣ, гурӯҳҳои иҷтимоӣ ва 

шахсӣ чӣ гуна аст? 
21.Ҳаёти иҷтимоӣ, гурӯҳҳои иҷтимоӣ ва шахсиро дар ВЧТ чӣ тавр инъикос намудан мумкин 

аст? 
22.Фарқияти инъикоси ҳаёт дар ВЧТ аз дигар воситаҳои таълим аз чӣ иборат аст? 
23.Арзиши илмӣ-методии ВЧТро доир ба инъикоси ҳаёт чӣ тавр самаранок муайян намудан 

мумкин аст? 
24.Нақш ва мақоми расм ҳамчун унсури ВЧТ дар риояи принсипи пайванди таълим бо ҳаёт 

чӣ тавр арзёбӣ мегардад? 
25.Нақш ва мақоми сурат ҳамчун унсури низоми ВЧТ дар риояи принсипи алоқаи таълим бо 

ҳаёт чӣ тавр арзёбӣ мегардад? 
26.Нақш ва мақоми навиштаҷоти такягоҳӣ ҳамчун унсури низомии ВЧТ дар риояи принсипи 

алоқаи таълим бо ҳаёт чӣ тавр баҳогузорӣ мешавад? 
Дараҷаҳои ташаккули омодагии омӯзгорони ояндаро дар таҳия ва истифодаи ВЧТ ба се 

дараҷа тақсим намуда, таҳлил намудем.  

Дараҷаи баланди принсипи алоқамандии таълим бо ҳаёт Омӯзгорони ояндае, ки дар ин сатҳ 
қарор доранд чӣ дар раванди таҳия ва чӣ дар раванди истифодаи ВЧТ ба принсипи 
алоқамандии таълим бо ҳаёт пурра риоя менамоянд. Пеш аз ҳама, онҳо дар бораи ҳаёт, моҳият, 
мазмун, мундариҷаи асосии он маълумоти васеъ, чуқур ва ҳаматарафаро доро мебошанд. Онҳо 
ба зарурати алоқамандии таълим бо ҳаёт, аҳамияти он бошуурона сарфаҳм мераванд. Онҳо 
қоида, талабот, тавсия, дастуруламалҳои илмию методии принсипи мазкурро ба таври бояду 
шояд медонанд ва дар амал татбиқ карда метавонанд. Бинобар ҳамин ҳам воситаҳои 
чандрасонавие, ки онҳо таҳия менамоянд ҳаётро пурра инъикос менамояд. Дар раванди таълим 
низ тавассути чунин воситаҳои чандрасонавӣ онҳо бо салоҳияти баланди методӣ ҳаётро 
мавриди омӯзонидан ва омӯзиш қарор дода метавонанд. Ин гурӯҳи омӯзгорони оянда дар 
риояи принсипи алоқамандии таълим бо ҳаёт ба дигар гурӯҳи омӯзгорони оянда аз ин ҷиҳат 
намунаи ибрат шуда метавонанд. 

Дараҷаи миёнаи принсипи алоқамандии таълим бо ҳаёт. Омӯзгорони ояндае, ки дорои сатҳи 
миёнаи омодагӣ нисбат ба риояи принсипи алоқамандии таълим бо ҳаёт мебошанд зимни 
таҳияи ВЧТ доир ба принсипи мазкур ба баъзе хатоию, камбудиҳо роҳ медиҳанд, ки ин боиси 
танҳо қисман инъикос ёфтани ҳаёт дар воситаҳои чандрасонавии аз ҷониби онҳо таҳиягардида 
мешавад. Инчунин дар раванди омӯзонидан ва омӯзиш низ ҳаётро пурра омӯзонида ва мавриди 

омӯзиш қарор дода наметавонанд, ки ин боиси қисман паст гардидани сифати таълим мешавад. 
Тавассути азнавфаҳмондадиҳии баъзе асосҳои илмию методии принсипи мазкур хатоиҳои 
зикргардидаро ислоҳ намудан мумкин аст. Алалхусус,  шинос намудани ин гурӯҳи омӯзгорони 
оянда бо таҷрибаи пешқадами педагогӣ доир ба таҳияи ВЧТ дар самти риояи принсипи мазкур 
аз аҳамияти илмию методӣ холӣ нест. Зеро дар мисоли ин гуна таҷриба онҳо хислатҳои худро 
зудтар ва аниқу дақиқ дарк намуда,  аз паси ислоҳи он мегарданд. 

Дараҷаи пасти принсипи алоқамандии таълим бо ҳаёт. Омӯзгорони ояндае, ки дорои 
салоҳияти пасти касбиву меҳнатӣ нисбат ба таҳия ва истифодаи ВЧТ тибқи риояи принсипи 
алоқамандии таълим бо ҳаёт мебошанд, ҳаётро дар ВЧТ аз ҷиҳати илмию методӣ ба таври 
лозимӣ инъикос кунонида наметавонанд. Чунин ВЧТ дар мавриди истифода дар раванди 
таълим низ натиҷаи мусбат  дода наметавонанд. Ин гурӯҳи омӯзгорони оянда ҳамаи ғалатҳои 
худро мустақилона ислоҳ карда наметавонанд.  

Онҳо бояд дар ҳамҷоягӣ бо омӯзгорони ояндаи дараҷаи баланд қарор гирифта азнав ҳаётро 
аз нуқтаи моҳият, мазмун, ва мундариҷаи асосӣ мавриди омӯзиш қарор дода, роҳу усулҳои 
самараноки инъикос намудани онро дар ВЧТ азхуд намоянд.  

Албатта, аз болои ин корҳои азнавфаҳмондадиҳӣ, азнавёддиҳӣ омӯзгорони собиқадори 
пешқадам бояд роҳбарӣ намоянд. Минбаъд  бо ин гурӯҳи омӯзгорони оянда роҳҳои худомӯзӣ ва 
азнавхудомӯзиро доир ба риояи принсипи алоқамандии таълим бо ҳаёт омӯзонидан зарур аст. 
Корҳои таҷрибавӣ-озмоишӣ бо омӯзгорони ояндаи гурӯҳҳои назоратӣ ва озмоишӣ доир ба 
риояи принсипи алоқамандии таълим бо ҳаёт зимни таҳия ва истифодаи ВЧТ дар раванди 
таълим чунин натиҷа дод:  

 
 

№ Дараҷа Гурӯҳи назоратӣ Гурӯҳи озмоишӣ Фарқият 

ТВЧТ ИВЧТ ТВЧТ ИВЧТ ТВЧТ ИВЧТ 

1. Баланд 00,9% 0,11% 0,25% 0,28% +0,14% +0,17% 
2. Миёна 00,12% 0,17% 0,62% 0,66% +0,50% +0,49% 
3. Паст 0,79% 0,72% 0,13% 00,6% -0,66% -0,66% 

Ҷадвали №1. Ҷадвали корҳои таҷрибавӣ-озмоишӣ тибқи принсипи алоқамандии таълим бо ҳаёт 
 

 

Расми 1. Диаграммаи корҳои таҷрибавӣ-озмоишӣ принсипи алоқамандии таълим бо ҳаёт 

Аломатҳои шартӣ: ТВЧТ-Таҳияи воситаҳои чандрасонавии таълим  
ИВЧТ-Истифодаи воситаҳои чандрасонавии таълим дар раванди омӯзиш. 

Инак, чӣ тавре, ки аз ҷадвали №1 бармеояд дар гурӯҳи назоратӣ танҳо 0,9%-и омӯзгорони оянда 
зимни таҳияи воситаҳои чандрасонавии таълим принсипи алоқамандии омӯзиш бо ҳаётро 

пурра риоя намуданд, вақте ки чунин нишондиҳанда дар гурӯҳи озмоишӣ 0,25%-ро ташкил 
медиҳад ва фарқ 0,14%-ро ба манфиати гурӯҳи озмоишӣ ташкил медиҳад.  

Дар истифодаи воситаҳои чандрасонавии таълим дар раванди таълим тибқи риояи принсипи 
алоқамандии таълим бо ҳаёт низ бартарӣ дар тарафи гурӯҳи озмоишӣ мебошад. 0,28% бар 
муқобили 0,11%-ки фарқият 0,17%-ро ташкил медиҳад. Дар дараҷаи миёна ҳамагӣ 0,12%-и 
омӯзгорони ояндаи гурӯҳи назоратӣ доир ба таҳияи воситаҳои чандрасонавии таълим дар асоси 
қоидаи талаботи принсипи алоқамандии таълим бо ҳаёт қарор доранд, вақте, ки чунин натиҷа 
дар гурӯҳи озмоишӣ 0,62%-ро ташкил медиҳад, ки фарқи байни онҳо 0,50%-ро ташкил медиҳад. 
Ҳамин гуна бартарӣ доир ба риояи принсипи мазкур зимни истифодаи воситаҳои 
чандрасонавии таълим низ ба назар мерасад.  

Нишондиҳандаи гурӯҳи озмоишӣ 0,66%-ро ташкил медиҳад, ки чунин натиҷа дар гурӯҳи 
назоратӣ ҳамагӣ 0,17% мебошад, ки ин 0,49% кам аст, назар ба натиҷаи гурӯҳи озмоишӣ. Дар 
охир 0,79%-и омӯзгорони оянда гурӯҳи назорати салоҳияти пасти риояи принсипи алоқамандии 
таълимро бо ҳаёт зимни таҳияи воситаҳои чандрасонавии таълим нишон доданд, ҳол он ки 
чунин нишондиҳанда дар гурӯҳи озмоишӣ ҳамагӣ 0,13%-ро ташкил медиҳад ва тафовут 0,66% 
мебошад. Фарқи нишондиҳандаҳо дар риояи принсипи мазкур зимни истифодаи воситаҳои 
чандрасонавии таълим дар раванди омӯзиш низ чунин аст.  

Ҳамин тавр, омӯзгорони ояндаи гурӯҳи озмоишӣ ҳам аз ҷиҳати миқдорӣ ва ҳам аз ҷиҳати 
сифатӣ ба нишондиҳандаҳои баланд доир ба таҳия ва истифодаи воситаҳои чандрасонавии 
таълим вобаста ба риояи принсипи алоқамандии таълим бо ҳаёт ноил гардиданд.  

 Хулоса, омодагии омӯзгорони оянда ба таҳия ва истифодаи воситаҳои чандрасонавии 
таълим ҳамон вақт самаранок ташаккул меёбад, ки агар омӯзгорони оянда доир ба моҳият, 
мазмун ва мундариҷаи асосии принсипҳо ва қоидаҳои таълим, воситаҳои таълим, аз ҷумла 
истифодаи воситаҳои мултимедиавии таълим маълумоти васеъ, чуқур ва ҳамаҷониба гиранд ва 
технологияи риояи ин принсипҳо ва қоидаҳоро зимни таҳия ва истифодаи воситаҳои 
чандрасонавии  таълим аз худ намоянд.  

